
				এই পাতাটির মুদ্রণ সংশোধন করা প্রয়োজন। 
সেকালের ছাত্ৰ-শাসন
বাগানে লুকিয়ে থাকে। তারা তখন গুরুমশাইয়ের, কাছে এই কথা বলল। গুরুমশাই হুকুম দিলেন, তাকে গ্রেপ্তার করে নিয়ে আসবার জন্য ।
তখন আর কে তাদের পায় ? পাচ সাত জন জোয়ান ছেলে নিতাইকে ধরতে গেল । নিতাই যদি এই যুদ্ধযাত্রার কথা আগে জানতে পারত, তা হলে সে ঘোষেদের বাগানেব পাকা পেয়ারার লোভ সংবরণ করে পূর্বেই পলায়ন করত । কিন্তু, সে এ সন্ধান পায় নাই ; কাজেই ছাত্রের দল সেই বাগানে গিয়ে তাকে ধরে ফেলল । সে তাদের হাত ছাড়াবার জন্য বিশেষ চেষ্টা করে ও কৃতকাৰ্য্য হোলো না ; কাজেই ছেলেদের কাছে আত্মসমৰ্পণ
করতে বাধ্য হোলো ।
নিতাইকে তার হাটিয়ে নিয়ে আসবে না ; দুজন
বলিষ্ঠ ছেলে তাৰ হাত-পা ধরে-চ্যাং-দোলা ক’রে পাঠশালার দিকে অগ্রসর হোলো । সুধু কি তাই । ছেলেরা তখন চীৎকার ক’রে ছড়া কাটতে আরম্ভ করল । সে ছড়ার দুই একটা এখনও আমার মনে আছে । সকলে সমস্ববে বলতে লাগােল—
“নিতাই যাবে শ্বশুরবাড়ী, সঙ্গে যাবে কে ?
পাঠশালেতে জোড়া বেত নাচতে লেগেছে ।”

	        এই পাতাটি অন্য কোনো ভাষায় উপলব্ধ নয়।

